
Um vikusiftið hómaðist ein 
ósemja millum Jørgen Nicla­
sen, fíggjarmálaráðharra 
og Kaj Leo Johannesen, løg­
mann um tilfeingisgjald.

Løgmaður segði við 
Dimmalætting fríggjadag­
in, at  hann kann hugsa sær 
eitt  tilfeingisgjald upp til 100 
milliónir krónur.

– Vit mugu hava undir­
skotið á fíggjarlógini nið­
ur, og sambært fíggjarlóg­
aruppskotinum skulu vit 
fremja sparingar fyri umleið 
100 milliónir krónur. Semja 
er um, at vit skulu hava líka 
nógv í nýggjum gjøldum sum 

vit spara, og tað kann bara 
koma frá einum tilfeingisg­
jaldi, sum skal liggja millum 
50 og 100 milliónir krónur, 
segði løgmaður við Dimma­
lætting.

Men Jørgen Niclasen er 
ikki samdur. Sambært út­
varpinum »roknar hann við«, 
at løgmaður meinar við tað, 
sum longu er avtalað í sam­
gonguskjalinum um eyka 
skattir á vinnufeløg, sum 
hava høgan vinning og tey, 
sum avreiða uttanlands.

Men okkurt er sum bendir 
á, at løgmaður hevur hug at 
venda aftur til makrelsemj­

una, hann gjørdi við Javnað­
arflokkin, Tjóðveldi og Fram­
sókn fyri valið. Men tað gerst 
ikki við Fólkaflokkinum.

Pengar skulu á borðið, og 
spurningurin er so, um Fólka­
flokkurin verður noyddur at 
slaka. 

Eyðsæð er, at løgmað­
ur og Sambandsflokkurin 
nú eiga sigur til góðar frá 
Fólkaflokkinum. Fíggjarlóg­
arviðgerðin næstu dagarnar 
fer uttan iva at siga okkum, 
hvussu samdir Fólkaflokk­
urin og Sambandsflokkurin 
eru, tá alt kemur til alt.

Higartil hava lesarar okkara tikið 
væl undir við tiltakinum, vit kallaðu 
»kreppuhjálp til Kaj Leo« –  har vit 
biðja um hugskot um inntøkur til 
landskassan – ella sparingar.

Í síðstu viku fekk løgmaður boð­
ini um, at blokkstuðulin ikki verður 
hækkaður meira enn slakar níggju 
milliónir krónur, tað sum svarar til 
eina prístalsjavning upp á 1,4 prosent. 
Løgmaður hevði ætlað at fáa upp til 
200 milliónir krónur meira, men tað 
gekk ikki.

Tí er tað, at vit hava heitt á lesarar 
okkara um at koma við hugskotum, 
sum kunnu hjálpa – konstruktivum 
hugskotum, sum kunnu stuðla 
uppundir eina avgerðartilgongd 
hjá landsstýrinum og løgtingi­

num, sum í hesum døgum viðgera 
løgtingsfíggjarlógina.

Hetta at bløð gera slík tiltøk, hava 
vit sæð fyrr – eitt nú gjørdi danska 
Ekstra Bladet eitt líknandi tiltak fyrr 
í mánaðinum fyri at hjálpa Helle 
Thorning-Schmidt at fáa endarnar at 
røkka saman. Uppskotini trutu ikki, 
har var alt frá at taka matarsteðgin 
frá alment løntum, sum skuldi spara 
2,3 milliardir krónur, at trekkja fólk 
fyri løn sum roykja í arbeiðstíðini, 
ella at taka stuðulin upp á 533 
milliónir frá Kongiliga Teatrinum og 
at taka stuðulin upp á 377 milliónir 
frá kongshúsinum. Helle Thorning-
Schmidt takkaði fyri øll spariráðini, 
sum hon var imponerað av.

Eyðsæð er, at landskassin kann 

ikki koyra við undirskoti upp á 
hundraðtals milliónir í áravís. Tí 
mugu reformar gerast, sum veruliga 
muna. Samgongan hevur tó gjørt ein 
stóran reform við at skatta pensjóns­
inngjøldini. Ymsar meiningar eru 
um tað, men hetta hevur so tryggjað 
landskassanum eina eyka inntøku 
upp á oman fyri 200 milliónir árliga. 
Men pengarnir fara bara ikki í slokna 
landskassan, men til skattalætta til 
tær høgu inntøkurnar.

Nú løgmaður er farin at tosa um 
tilfeingisgjald, so er okkurt sum 
bendir á, at tað blíðkar fyri hugaðum 
monnum. Men hetta góðtekur Fólk­
aflokkurin ikki, og tað verður ringt 
at síggja løgmann gjøgnumføra ein 
reform, sum Fólkaflokkurin ikki 

góðtekur.
Tí vilja vit fegin hava uppskot, sum 

geva eina hálva milliard til landskass­
an. Løgmaður fekk níggju milliónir 
úr ríkiskassanum. Við at avtaka koyr­

ipengarnar til landsstýrismenn fæst 
ein millión afturat. Dømið um Uttan­
ríkisráðið, sum futtaði eina millión av 
fyri góðum ári síðani millum jól og 
nýggjar, gevur eisini eina millión. Nú 
eru 489 eftir til hálvu milliardina. Til­
feingisgjald – bara á makrelin kann 
geva hundraðtals milliónir.

Tað hevur týdning, at fólkið – velj­
arin – greitt sigur sína meining. Greið 
boð frá veljarunum ávirka politisku 
skipanina, og tað fær politikararnar 
at lurta. Gera teir ikki tað, so er fólka­
ræðið í vanda.

Tað hevur týdning at 
veljarin sigur sína hugsan

Ferðslutrygd vil hava 
okkum at vera meira ansin 
í ferðsluni, og tað er bara 
gott.

Við stórum skeltum á 

bussunum hjá Bussleiðini í 
Havn heitir Ferðslutrygd á 
bilførarar um ikki at hyggja 
at bussinum, men vegnum. 
So vita allir bilførarar tað.

Hygg at vegnum – 
ikki at bussinum

Leita eftir hálvari milliard

Hevði tað verið Fólkaflokkur­
in sum hevði lokkað onkran 
av sínum samstarvsflokkum 
út í ta støðu, sum Jákup Mikk­
elsen er komin í, so høvdu vit 
skilt tað. Men valið av Jákupi 
Mikkelsen til landsstýris­
mann í fiskivinnumálum má 
av sonnum metast at verða 
av handahógvið merkt.

Tá tað er sagt, so hevur tað 
einki við politisku evnini hjá 
manninum at gera, men at 
seta ein politikarara – og enn 
minni at seta sjálvan seg – í 

slíka støðu, har familjubond 
tarna aðru hvørjari avgerð, 
sum landsstýrismaðurin skal 
taka, tá hevur tú ikki gott 
poltiskt tev.

Líkamikið hvat snúnir løg­
frøðingar kunnu finna uppá, 
so fer fiskimálaráðharrasess­
urin hjá Jákupi Mikkelsen 
bara at elva til høvuðbrýggj 
– bæði hjá honum sjálvum, 
tá Fólkaflokkinum og hjá 
løgmanni.

Gyrdur í brøkur

Tulka samgonguskjalið

Posa­
konan
Tórfinn Smith
kjak á síðu 24

Stud­
entikosu 
reydling­
arnir
Virgar dalsgaard
kjak á síðu 26

Hugskot og viðmerkingar – send sms til 225000

Helgi Abrahamsen Átti Sosialurin ikki 
heldur at biðið lesararnar komið við hug­

skotum um, hvussu raksturin av blaðnum 
kann fáast at bera seg?

Dámar: Kaj Leo Holm Johannesen, Jóna 

Mortensen og fimm fleiri

Lisið á


